
Atharvashikha Upanishad

ಅಥರ್ವಶಿಖೋಪನಿಷತ್

ಓಂಕಾರಾರ್ಥತಯಾ ಭಾತಂ ತುರ್ಯೋಂಕಾರಾಗ್ರಭಾಸುರಂ .

ತುರ್ಯತುರ್ಯಂತ್ರಿಪಾದ್ರಾಮಂ ಸ್ವಮಾತ್ರಂ ಕಲಯೇಽನ್ವಹಂ ..

ಓಂ ಭದ್ರಂ ಕರ್ಣೇಭಿಃ ಶೃಣುಯಾಮ ದೇವಾಃ .ಭದ್ರಂ ಪಶ್ಯೇಮಾಕ್ಷಭಿರ್ಯಜತ್ರಾಃ .
ಸ್ಥಿರೈರಂಗೈಸ್ತುಷ್ಟುವಾꣳಸಸ್ತನೂಭಿರ್ವ್ಯಶೇಮ ದೇವಹಿತಂಯದಾಯುಃ .
ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ .ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ .
ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ .ಸ್ವಸ್ತಿ ನೋ ಬೃಹಸ್ಪತಿರ್ದಧಾತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಓಂ ಅಥ ಹೈನಂ ಪೈಪ್ಪಲಾದೋಽಙ್ಗಿರಾಃ ಸನತ್ಕುಮಾರಶ್ಚಾಥರ್ವಣಮುವಾಚ
ಭಗವನ್ಕಿಮಾದೌ ಪ್ರಯುಕ್ತಂ ಧ್ಯಾನಂ ಧ್ಯಾಯಿತವ್ಯಂ ಕಿಂ ತದ್ಧ್ಯಾನಂ ಕೋ
ವಾ ಧ್ಯಾತಾ ಕಶ್ಚ ಧ್ಯೇಯಃ .
ಸ ಏಭ್ಯೋಥರ್ವಾ ಪ್ರತ್ಯುವಾಚ .

ಓಮಿತ್ಯೇತದಕ್ಷರಮಾದೌ ಪ್ರಯುಕ್ತಂ ಧ್ಯಾನಂ ಧ್ಯಾಯಿತವ್ಯಮಿತ್ಯೇತದಕ್ಷರಂ
ಪರಂ ಬ್ರಹ್ಮಾಸ್ಯ ಪಾದಾಶ್ಚತ್ವಾರೋ ವೇದಾಶ್ಚತುಷ್ಪಾದಿದಮಕ್ಷರಂ ಪರಂ ಬ್ರಹ್ಮ .
ಪೂರ್ವಾಸ್ಯ ಮಾತ್ರಾ ಪೃಥಿವ್ಯಕಾರಃ ಋಗ್ಭಿರೃಗ್ವೇದೋ ಬ್ರಹ್ಮಾ ವಸವೋ
ಗಾಯತ್ರೀ ಗಾರ್ಹಪತ್ಯಃ .
ದ್ವಿತೀಯಾಂತರಿಕ್ಷಂಸಉಕಾರಃ ಸಯಜುಭಿರ್ಯಜುರ್ವೇದೋವಿಷ್ಣುರುದ್ರಾಸ್ತ್ರಿಷ್ಟುಬ್ದಕ್ಷಿಣಾಗ್ನಿಃ
.

ತೃತೀಯಃ ದ್ಯೌಃ ಸ ಮಕಾರಃ ಸ ಸಾಮಭಿಃ ಸಾಮವೇದೋ ರುದ್ರಾ ಆದಿತ್ಯಾ
ಜಗತ್ಯಾಹವನೀಯಃ .
ಯಾವಸಾನೇಽಸ್ಯ ಚತುರ್ಥ್ಯರ್ಧಮಾತ್ರಾ ಸಾ ಸೋಮಲೋಕ ಓಂಕಾರಃ
ಸಾಥರ್ವಣಮಂತ್ರೈರಥರ್ವವೇದಃ ಸಂವರ್ತಕೋಽಗ್ನಿರ್ಮರುತೋ
ವಿರಾಡೇಕರ್ಷಿರ್ಭಾಸ್ವತೀ ಸ್ಮೃತಾ .

ಪ್ರಥಮಾ ರಕ್ತಪೀತಾ ಮಹದ್ಬ್ರಹ್ಮ ದೈವತ್ಯಾ .
ದ್ವಿತೀಯಾ ವಿದ್ಯುಮತೀ ಕೃಷ್ಣಾ ವಿಷ್ಣುದೈವತ್ಯಾ .
ತೃತೀಯಾ ಶುಭಾಶುಭಾ ಶುಕ್ಲಾ ರುದ್ರದೈವತ್ಯಾ .

ಅಥರ್ವಶಿಖೋಪನಿಷತ್

ಯಾವಾಸಾನೇಽಸ್ಯ ಚತುರ್ಥ್ಯರ್ಧಮಾತ್ರಾ ಸಾ ವಿದ್ಯುಮತೀ ಸರ್ವವರ್ಣಾ
ಪುರುಷದೈವತ್ಯಾ .
ಸ ಏಷ ಹ್ಯೋಂಕಾರಶ್ಚತುರಕ್ಷರಶ್ಚತುಷ್ಪಾದಶ್ಚತುಃಶಿರಶ್ಚತುರ್ಥಮಾತ್ರಃ
ಸ್ಥೂಲಮೇತದ್ಹ್ರಸ್ವದೀರ್ಘಪ್ಲುತ ಇತಿ ..

ಓಂ ಓಂ ಓಂ ಇತಿ ತ್ರಿರುಕ್ತ್ವಾ ಚತುರ್ಥಃ ಶಾಂತ ಆತ್ಮಾಪ್ಲುತಪ್ರಣವಪ್ರಯೋಗೇಣ
ಸಮಸ್ತಮೋಮಿತಿಪ್ರಯುಕ್ತ ಆತ್ಮಜ್ಯೋತಿಃ ಸಕೃದಾವರ್ತತೇ ಸಕೃದುಚ್ಚಾರಿತಮಾತ್ರಃ
ಸ ಏಷಊರ್ಧ್ವಮನ್ನಮಯತೀತ್ಯೋಂಕಾರಃ .
ಪ್ರಾಣಾನ್ಸರ್ವಾನ್ಪ್ರಲೀಯತ ಇತಿ ಪ್ರಲಯಃ .
ಪ್ರಾಣಾನ್ಸರ್ವಾನ್ಪರಮಾತ್ಮನಿ ಪ್ರಣಾಮಯತೀತ್ಯೇತಸ್ಮಾತ್ಪ್ರಣವಃ .
ಚತುರ್ಥಾವಸ್ಥಿತ ಇತಿ ಸರ್ವದೇವವೇದಯೋನಿಃ ಸರ್ವವಾಚ್ಯವಸ್ತು ಪ್ರಣವಾತ್ಮಕಂ
.. 1..

ದೇವಾಶ್ಚೇತಿ ಸಂಧತ್ತಾಂ ಸರ್ವೇಭ್ಯೋ ದುಃಖಭಯೇಭ್ಯಃ ಸಂತಾರಯತೀತಿ
ತಾರಣಾತ್ತಾರಃ .ಸರ್ವೇ ದೇವಾಃ ಸಂವಿಶಂತೀತಿ ವಿಷ್ಣುಃ .ಸರ್ವಾಣಿ
ಬೃಹಯತೀತಿ ಬ್ರಹ್ಮಾ .ಸರ್ವೇಭ್ಯೋಽನ್ತಸ್ಥಾನೇಭ್ಯೋ ಧ್ಯೇಯೇಭ್ಯಃ
ಪ್ರದೀಪವತ್ಪ್ರಕಾಶಯತೀತಿ ಪ್ರಕಾಶಃ .ಪ್ರಕಾಶೇಭ್ಯಃ ಸದೋಮಿತ್ಯಂತಃ ಶರೀರೇ
ವಿದ್ಯುದ್ವದ್ದ್ಯೋತಯತಿ ಮುಹುರ್ಮುಹುರಿತಿ ವಿದ್ಯುದ್ವತ್ಪ್ರತೀಯಾದ್ದಿಶಂ ದಿಶಂ
ಭಿತ್ತ್ವಾ
ಸರ್ವಾಂಲ್ಲೋಕಾನ್ವ್ಯಾಪ್ನೋತಿ ವ್ಯಾಪಯತೀತಿವ್ಯಾಪನಾದ್ವ್ಯಾಪೀಮಹಾದೇವಃ .. 2..
ಪೂರ್ವಾಸ್ಯ ಮಾತ್ರಾ ಜಾಗರ್ತಿ ಜಾಗರಿತಂ ದ್ವಿತೀಯಾ ಸ್ವಪ್ನಂ ತೃತೀಯಾ
ಸುಷುಪ್ತಿಶ್ಚತುರ್ಥೀ ತುರೀಯಂ ಮಾತ್ರಾ ಮಾತ್ರಾಃ ಪ್ರತಿಮಾತ್ರಾಗತಾಃ
ಸಮ್ಯಕ್ಸಮಸ್ತಾನಪಿ ಪಾದಾಂಜಯತೀತಿ ಸ್ವಯಂಪ್ರಕಾಶಃ ಸ್ವಯಂ ಬ್ರಹ್ಮ
ಭವತೀತ್ಯೇಷ ಸಿದ್ಧಿಕರ ಏತಸ್ಮಾದ್ಧ್ಯಾನಾದೌ ಪ್ರಯುಜ್ಯತೇ .ಸರ್ವ
ಕರಣೋಪಸಂಹಾರತ್ವಾದ್ಧಾರ್ಯಧಾರಣಾದ್ಬ್ರಹ್ಮ ತುರೀಯಂ .ಸರ್ವಕರಣಾನಿ
ಮನಸಿ ಸಂಪ್ರತಿಷ್ಠಾಪ್ಯ ಧ್ಯಾನಂ ವಿಷ್ಣುಃ ಪ್ರಾಣಂ ಮನಸಿ ಸಹ ಕರಣೈಃ
ಸಂಪ್ರತಿಷ್ಠಾಪ್ಯ ಧ್ಯಾತಾ ರುದ್ರಃ ಪ್ರಾಣಂ ಮನಸಿ ಸಹಕರಣೈರ್ನಾದಾಂತೇ
ಪರಮಾತ್ಮನಿ ಸಂಪ್ರತಿಷ್ಠಾಪ್ಯ ಧ್ಯಾಯೀತೇಶಾನಂ ಪ್ರಧ್ಯಾಯಿತವ್ಯಂ ಸರ್ವಮಿದಂ
ಬ್ರಹ್ಮವಿಷ್ಣುರುದ್ರೇಂದ್ರಾಸ್ತೇ ಸಂಪ್ರಸೂಯಂತೇ ಸರ್ವಾಣಿ ಚೇಂದ್ರಿಯಾಣಿ ಸಹ
ಭೂತೈರ್ನ
ಕಾರಣಂ ಕಾರಣಾನಾಂ ಧ್ಯಾತಾ ಕಾರಣಂ ತು ಧ್ಯೇಯಃ ಸರ್ವೈಶ್ವರ್ಯಸಂಪನ್ನಃ
ಶಂಭುರಾಕಾಶಮಧ್ಯೇ ಧ್ರುವಂ ಸ್ತಬ್ಧ್ವಾಧಿಕಂ ಕ್ಷಣಮೇಕಂ ಕ್ರತುಶತಸ್ಯಾಪಿ
ಚತುಃಸಪ್ತತ್ಯಾ ಯತ್ಫಲಂ ತದವಾಪ್ನೋತಿ ಕೃತ್ಸ್ನಮೋಂಕಾರಗತಿಂ ಚ

ಅಥರ್ವಶಿಖೋಪನಿಷತ್

ಸರ್ವಧ್ಯಾನಯೋಗಜ್ಞಾನಾನಾಂ ಯತ್ಫಲಮೋಂಕಾರೋ ವೇದ ಪರ ಈಶೋ ವಾ
ಶಿವ ಏಕೋ
ಧ್ಯೇಯಃ ಶಿವಂಕರಃ ಸರ್ವಮನ್ಯತ್ಪರಿತ್ಯಜ್ಯ ಸಮಸ್ತಾಥರ್ವಶಿಖೈತಾಮಧೀತ್ಯ
ದ್ವಿಜೋ ಗರ್ಭವಾಸಾದ್ವಿಮುಕ್ತೋ ವಿಮುಚ್ಯತ ಏತಾಮಧೀತ್ಯ ದ್ವಿಜೋ
ಗರ್ಭವಾಸಾದ್ವಿಮುಕ್ತೋ
ವಿಮುಚ್ಯತ ಇತ್ಯೋꣳಸತ್ಯಮಿತ್ಯುಪನಿಷತ್ .. 3..

ಓಂ ಭದ್ರಂ ಕರ್ಣೇಭಿರಿತಿ ಶಾಂತಿಃ ..
..ಇತಿ ಅಥರ್ವವೇದೀಯ ಅಥರ್ವಶಿಖೋಪನಿಷತ್ಸಮಾಪ್ತಾ ..

